
	   Իրավական ակտի ընդունման անհրաժեշտությունը (նպատակը)․
[bookmark: _Hlk146094962]Սույն նախագծի նպատակն է Մ-2, Երևան – Երասխ – Գորիս – Մեղրի – Իրանի Իսլամական Հանրապետության սահման միջպետական նշանակության ավտոմոբիլային ճանապարհի կմ131+500-կմ139+000, կմ142+000-կմ150+700, կմ150+700-կմ167+600, կմ182+532-կմ190+000, կմ196+000-կմ202+200 հատվածների և Մ-3, Թուրքիայի սահման-Մարգարա-Վանաձոր-Տաշիր-Վրաստանի սահման միջպետական նշանակության ավտոմոբիլային ճանապարհի կմ97+020-կմ104+700 հատվածի (այսուհետ՝ Ճանապարհահատվածներ) հիմնանորոգման աշխատանքների շրջանակներում ապամոնտաժված ճանապարհային տարրերն ամրացնել ՀՀ պաշտպանության նախարարությանը ։

Կարգավորման հարաբերությունների ներկա վիճակը և առկա խնդիրները. 
	 ՀՀ պաշտպանության նախարարը դիմել է ՀՀ տարածքային կառավարման և ենթակառուցվածքների նախարարին խնդրելով Ճանապարհահատվածների հիմնանորոգման աշխատանքների ընթացքում ապամոնտաժված արգելափակոցները, երկաթբետոնյա կանգնակները հանձնել  ՀՀ պաշտպանության նախարարությանը: 
	 Հաշվի առնելով, որ նշված գույքն անհրաժեշտ չէ ՀՀ տարածքային կառավարման և ենթակառուցվածքների նախարարության կարիքների համար, ուստի նախարարությունը համաձայնել է սահմանված կարգով տվյալ գույքերը հանձնել ՀՀ պաշտպանության նախարարությանը:  
	Ելնելով վերոգրյալից՝ սույն նախագծով առաջարկվում է Ճանապարհահատվածների հիմնանորոգման աշխատանքների ընթացքում ապամոնտաժված՝ 0 հաշվեկշռային արժեք ունեցող ճանապարհային տարրերը, որոնք ներառված են նախագծի հավելվածում, ետ վերցնել ՀՀ տարածքային կառավարման և ենթակառուցվածքների և հանձնել ՀՀ պաշտպանության նախարարությանը։

Լրացուցիչ ֆինանսական միջոցների անհրաժեշտության և պետական բյուջեի եկամուտներում և ծախսերում սպասվելիք փոփոխությունների մասին.
Նախագիծը լրացուցիչ ֆինանսական միջոցների անհրաժեշտություն և ՀՀ 2023 թվականի պետական բյուջեի եկամուտներում և ծախսերում փոփոխություններ չի առաջացնում: 
Կապը ռազմավարական փաստաթղթերի հետ. Հայաստանի վերափոխման ռազմավարություն 2050, Կառավարության 2021-2026թթ. ծրագիր, ոլորտային և/կամ այլ ռազմավարություններ.
	Որոշման նախագիծը չի բխում որևէ ռազմավարական փաստաթղթերից։
  Իրավական ակտի կիրառման դեպքում ակնկալվող արդյունքը.
	Սույն որոշման ընդունումը կնպաստի Մ-2, Երևան – Երասխ – Գորիս – Մեղրի – Իրանի սահման և Մ-3, Թուրքիայի սահման – Մարգարա – Վանաձոր – Տաշիր - Վրաստանի սահման ճանապարհահատվածների հիմնանորոգման աշխատանքների ընթացքում ապամոնտաժված գույքի արդյունավետ օգտագործմանը:








